
 
 
 
 
 

Public Service Announcement 
 

G7 ᑲᑎᒪᕐᔪᐊᓛᖅᑐᑦ ᓄᓇᕗᒻᒥ 
ᖃᖓᒃᑯᑦ ᑐᓴᖅᓴᐅᒋᐊᖃᕐᓂᖓ: ᕕᕝᕗᐊᓕ 1-4, 2010. 
 
ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 1, 2010) - ᑕᕝᕙᓂ ᐱᓇᓱᐊᕈᓯᕐᒥ, ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐃᑦ 
ᑮᓇᐅᔭᒃᑯᕕᓐᓄᓪᓗ ᐊᖏᔪᖅᑳᑦ ᑲᓇᑕᒥ, ᒥᐊᓕᒐᐃᑦ ᓄᓇᖓᓐᓂᒃ, ᑯᐃᓐ ᓄᓇᖓᓐᓂᒃ, ᐅᐃᕖᒃᑯᑦ 
ᓄᓇᖓᓐᓂᒃ, ᔮᒪᓂᒥᒃ, ᐃᑕᓕᒥᒃ ᔮᐸᓃᓯᒃᑯᓪᓗ ᓄᓇᖓᓐᓂᒃ ᑲᑎᒪᓛᖅᑐᑦ ᐃᖃᓗᓐᓂ, ᓄᓇᕗᑦ. 
ᑲᑎᒪᓂᐅᓛᖅᑐᖅ ᖃᐅᔨᒪᔭᐅᒐᔪᑦᑐᖅ ᑲᑎᒪᔩᑦ ᐱᖓᓲᔪᖅᑐᑦ ᐊᑕᐅᓯᕐᓗ, ᐅᕝᕙᓘᓐᓃᑦ G7. 
 
ᒥᓂᔅᑕᐃᑦ ᑮᓇᐅᔭᒃᑯᕕᓐᓂᓗ ᐊᖏᔪᖅᑳᑦ ᐅᖃᐅᓯᖃᓛᖅᑐᑦ ᑮᓇᐅᔭᓕᕆᓂᕐᒨᖓᔪᓂᒃ 
ᐋᖅᑭᒋᐊᖅᑕᐅᒋᐊᓕᓐᓂᒃ, ᓴᙱᓕᖅᐹᓪᓕᖅᑎᑦᓯᓂᕐᒧᑦ ᑮᓇᐅᔭᒃᑯᕕᓐᓂᒃ ᐊᓯᖏᓐᓂᓪᓗ ᑮᓇᐅᔭᓕᕆᓂᕐᒧᑦ 
ᑎᒥᐅᔪᓂᒃ, ᑮᓇᐅᔭᓕᐅᕈᑕᐅᒍᓐᓇᖅᑐᓂᓪᓗ. 
 
ᑲᓇᑕᐅᑉ ᒥᓂᔅᑕᖓᑦ ᑮᓇᐅᔭᓕᕆᔨᕐᔪᐊᒃᑯᓐᓄᑦ, ᔨᒻ ᕙᓚᕼᐅᑎ, ᑲᓇᑕᐅᑉ ᒥᓂᔅᑕᖓ 
ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ, ᓕᐅᓇ ᐊᒡᓗᒃᑲᖅ, ᓂᕈᐊᖅᓯᓯᒪᔫᒃ ᓄᓇᕗᒻᒥᒃ ᐃᓂᒋᔭᐅᖁᓪᓗᒍ 
ᑲᑎᒪᕐᔪᐊᖅᑐᓄᑦ ᓴᖅᑭᔮᖅᑎᑦᓯᒍᒪᓪᓗᑎᒃ ᑲᔾᔮᓇᒻᒪᕆᑦᑐᒥᒃ ᐅᑭᐅᖅᑕᖅᑐᒥᒃ ᐊᔭᐅᖅᑐᐃᒍᒪᓪᓗᑎᓪᓗ 
ᐊᑲᕐᕆᑦᓯᐊᕐᓗᑎᒃ, ᐅᖃᖃᑎᒌᑦᓯᐊᕈᓐᓇᖁᓪᓗᒋᑦ ᐱᒻᒪᕆᐅᔪᓂᒃ ᓄᓇᕐᔪᐊᒥ ᐃᓱᒫᓘᑕᐅᕙᑦᑐᓂᒃ. 
 
ᑲᑎᒪᓛᖅᑐᑦ ᑕᓪᓕᒥᕐᒥ, ᕕᕝᕗᐊᓕ 5 ᓈᑦᓰᖑᔭᓛᕐᓂᐊᒥᓗ, ᕕᕝᕗᐊᓕ 6. ᑕᕝᕙᓂ ᐱᓇᓱᐊᕈᓯᕐᒥ, 
ᐃᖃᓗᒻᒥᐅᑦ ᑕᑯᖃᑦᑕᑐᐃᓐᓇᕆᐊᓖᑦ ᐊᒥᓱᕐᖑᐸᓪᓕᐊᔪᓂᒃ ᓄᓇᕐᔪᐊᒥᐅᓂᒃ ᐳᓚᕋᑎᓂᒃ, 
ᐱᕙᓪᓕᐊᔪᓕᕆᔨᓂᒃ, ᐅᐊᑦᓯᔨᓂᒃ ᓄᓇᓯᐅᑎᕋᓴᓐᓂᓪᓗ. ᐊᑐᕆᐊᓕᒫᑦ ᒪᑐᐃᖓᐃᓐᓇᓛᖅᑐᑦ. 
 
ᑲᓇᑕᐅᑉ ᒐᕙᒪᒃᑯᖏᑦ ᖁᔭᓐᓇᒦᖅᑐᑦ ᐃᖃᓗᒻᒥᐅᓂᒃ ᑐᙵᓱᑦᑎᑦᓯᓂᖏᓐᓄᑦ G7 ᑲᑎᒪᕐᔪᐊᕆᐊᖅᓯᒪᔪᓂᒃ. 

